
Clan 37
Clan 37 stav 1

Brisanje predstavki

Clan 37 stav 1 taéka c

Neopravdanost nastavka ispitivanja predstavke

Jednostrana izjava koja je data tokom postupka po ¢lanu 41 i dodjeljivanje
pravi¢nog iznosa kao naknade: obrisano

Cinjenice - U presudi od 8. aprila 2008. godine (vidjeti Informator br. 107), Sud
je utvrdio da je odlukom nacionalnog telekomunikacionog regulatornog tijela o
tome da se licence kompanije podnosioca predstavke za poslovanje u svojstvu
provajdera internet usluga proglase nevazecima, prekrSilo pravo kompanije na
mirno uzivanje imovine po ¢lanu 1 Protokola br. 1 uz Konvenciju. Pitanje pravicne
naknade je odloZzeno. Avgusta 2010. godine, nakon Sto nije uspjela da postigne
prijateljsko poravnanje sa kompanijom podnosiocom predstavke, Vlada je
objavila jednostranu izjavu u kojoj se obavezala da plati 120.000 eura na ime
naknade Stete i 10.000 eura na ime sudskih i ostalih troSkova. Kompanija
podnosilac predstavke smatrala je da je ovaj iznos premali i zatrazila od Suda da
nastavi sa ispitivanjem slucaja.

Pravo - Clan 37 stav 1: Sud moze, pod odredenim okolnostima, obrisati cijelu
predstavku ili jedan njen dio na osnovu jednostrane izjave od strane tuzene
Vlade, Cak i ako podnosilac predstavke Zeli da se ispitivanje sluCaja nastavi.
StaviSe, nista ne sprecava tuzenu drzavu da podnese jednostranu izjavu koja se
odnosi, kao u ovom slucaju, na odlozeni postupak po ¢lanu 41.

Materijal pred Sudom ukazivao je na to da veliki dio navodnih materijalnih
gubitaka kompanije podnosioca predstavke nisu poticali iz aktivhosti koje su
zapocete prije oduzimanja licenci, ve¢ iz planova koji nikada nisu odmakli dalje od

faze predvidanja. Kompaniji podnosiocu predstavke bile bi potrebne nove licence
za realizaciju poslovnog plana koji je Cinio osnovu za tuzbu i stvar je nagadanja
da li bi ona bila u moguc¢nosti da dobije te licence i, ukoliko bi, koliko bi vremena
za to bilo potrebno. Prema tome, ocekivani prihod kompanije podnosioca
predstavke ne moze se smatrati pravno zasti¢enim interesom dovoljne izvjesnosti
da bi se mogao nadoknadivati. Zahtjevi kompanije na ime nematerijalne Stete i
sudskih i ostalih troskova bili su pretjerani. U svijetlu ovih argumenata i iznosa
naknade koji je ponudila Vlada, a koji se cini pravicnim, Sud je uvjeren da
postovanje ljudskih prava na nacin na koji je definisano Konvencijom i
Protokolima ne zahtjeva nastavak ispitivanja ovog slucaja.

Zakljucak: obrisano (jednoglasno).

